
Roxnaeuz lauheiq aenvih boux neix dwg Vangz
Gij, daegde caeuq swhgeij doxcaez byaij gvaq
seiznomj vaiqlag. seizrauh nyapnyuk. seizcoz
ndatcingz. Songde doengzcaez ginglig gvaq gijneix,

hawj songde

Hix caenhmiz songde ndaej rox
ndawsim doiqfueng naemj gijmaz.

Dahsanh hwnj daihhag le, dahnuengx hwnj
gauhcungh it nienzgaep, daegnuengx hwnj siujyoz.
Daxboh gagnyinh aenrap gwnz mbaq engq naek lo,
de gietdingh caiq ok rog bya bae dajgoeng, daxmeh
hix gaenriengz bae baihrog ciengx bingh, gij
hoengheiq Gvangjdungh mbouj beij gij hoengheiq
ndaw bya caepnit, haemq habngamj ndangdaej
daxmeh. Caiqgangj lo, song gvanbaz co ranz youq
roxnaeuz youq ranz goengdeih hix ndaej mbaet di
ngaenz ndeu.

Dahsanh doeg daengz daihhag sam nienzgaep,
bihaenx ngoenzcieng, daxboh vihle mbaet ngaenz—
roen, lai canh di ngaenzgyaban ndeu, daegdaengq
caeuq ndaw cangj doxyaeng ngoenzcieng yaek louz
mbouj daugbae ranz lo.
doek
Dahsanh hen youq ndaw ranzfaex yiengjngudngud

roengzdaeuj gyaban,

Bihaenx cawzdoeng, nae ndaej gibseiz.
haenx, hen daxgoeng nienzgeq, daiq daegnuengx
dahnuengx gvaq aen cieng mbouj miz bouxhung
guenj ndeu. Dahnuengx caeuq daegnuengx cungj
cam daxboh daxmeh seizlawz cij dauqma, byawz
bang gyoengqde cawx bauqva, bineix gyoengqde bae
hagdangz, buhmoq byawz bang cawx, gij vwndiz neix
Dahsanh mbouj dap ndaej saek aen. De hix mbouj
rox aen cieng neix baenzlawz gvaq. Cawzdoeng ndaw
bya, moknit youh noengz youh na, mbouj rox

seizlawz  cij mbwn

gyumggyumg.
Ndwencieng co’ ngeih, ciuq sibsug cienzdoengj,

sanq, gwnz mumjmumj

Dahsanh yaek bae ranz Vangz Gij soengq gaeqlix
soengq nohlab soengq ceizet “baiq ranzcaen”, hoeng
bineix ndaw ranz caenhmiz de “bouxhung” ndeu
ndwi, yaek daengz ngoenzcieng de cij riengjret ganj
dauq ranz, seizhaenx ranzranz cungj ganj bwh
hugqgwn gvaq cieng, gaenbonj cingj mbouj ndaej
vunz daeuj bang gaj moucieng. Daxboh daj cienz
hawj de gvaq, heuh de cawx di noh he dawz gvaqgbae,
hoeng de gagnyinh mbouj miz naj swhgeij gag bae
banh gij saeh neix. Gvaqlaeng dingqnyi daxboh
Iwnh, mwh ndwencieng co’ ngeih, de hawj daxbhoh
Vangz Gij daj aen hoengzbau cien maenz ndeu gvaq,
hoeng daxboh Vangz Gij cix mbouj aeu.
Ngoenzhaenx banhaet, nae doekfaenfaen,
Vangz Gij caeuq daxboh daxmeh de caij nae
gvaqdaeuj, ceizet caeuq haeuxsei deng gyoengqgde
umj youq ndaw rungj. Daxmeh Vangz Gij
riunyumnyum naeuz, danghnaeuz ngaiz nae rwed,
heiqraemx haeujbae couh mbouj ndei gwn lo. Ciuq
sibsug, Vangz Gij dwg ranzhaq, Dahsanh dwg

ranzaeu, ceizet caeuq haeuxsei, gyahwnj song daih

daeh gaeq bit bya noh, gij huqlaex baiqcaen caengz
baenzgya moix bi ngoenzcieng neix, wngdang dwg
ranz Dahsanh soengq bae hawj ranz Vangz Gij.
Ceizet guh baenz le baihrog lumj bu caengz lab ndeu
nei, henhoh aen ceiz, cuengq geijlai nanz cungj
mbouj fatmwt, vunz ndaw bya cungj gyaez dang
saejdaeuz daeuj gwn. Haeuxsei guh baenz diuz le
byotdiemz hab bak, cuengq youq ndaw gang fung
ndei haenx ndaej yo daengz binaj cawzcin, ndaej
soengq youzcaz, youh ndaej hawj lwgnyez ndaw bya
gwn guhcaemz. Song yiengh doxgaiq neix youq ndaw
da vunz ndaw bya gig bingzciengz, hoeng yaek guh
ndei cix feiq haujlai goengrengz. Daem haeux gaenx
mienh cungj dwg hongrengz caeuq hong gisuz,
gvendaengz ceiz nu mbouj nu caeuq haeuxsei byot
mbouj byot. Daxgoeng nienzlaux, Dahsanh rengz—
nomj, cungj guh mbouj ndaej gij saeh neix.

Raen daxmeh Vangz Gij daiq Vangz Gij
nyaengq gwnz nyaengq laj, sousib ndei nohgaeq
caeuq duzbya lo, Dahsanh cij naemj hwnj gwnz
bamlaeuz ndaw ranz lij dak miz raetndoi maklaeq.
Raetndoi aeu raemxndat cimq, maklaeq duet byuk
caeuq naeng, cuengq haeuj ndaw rek bae, caiq gya
fwnz dawzyubyub, riengz dwk fwnz dawz yiengjbiba,
aen ranz sikhaek cungj rang liux. Vunz ndaw bya
heuh ngeih laeuz baenz bamlaeuz, ndaej vunz youq,
hix ndaej dak doxgaiq.

Bakdou yaep amq yaep rongh, Vangz Gij umj
bog fwnz ndeu haeujdaeuj. Vih fuengbienh bag fwnz,
de duet buhrog caeuq bohlaengj roengzdaeuj, caenh
daenj geu buhmbang bieg ndeu. Geu buhmbang bieg
neix de ceiq maij daenj lo, dwg bi’ gvaq ngoenzseng
Dahsanh soengq hawj de. Neix dwg Dahsanh soengq
de yiengh huglaex nduj. Vihliux buen fwnz, youh
mbouj siengj loengh uq geu buhbieg, Vangz Gij
cungj dwg yaengx fwnz hwnjdaeuj, dawz genbuh cug
hwnj sangswd dwk, loh’ ok song diuz gen youh byom
youh miz rengz haenx. Aen yiengh Vangz Gij coemj
haeuj ndaw da Dahsanh, dahde nyinhnaeuz daegde
riu baez ndeu, rongh raemh lai, yawj mbouj cingcuj
fajnaj de baenzlawz yiengh, caenhraen lwgda de
ungswnh raixcaix.

Ndaw ranz sikhaek raeujrub haujlai. Laeuzfaex
najranz ., laenghongh | reihbyaek cungj miz cingsaenz
liux. Gwnz naj daxgoeng. daegnuengx dahnuengx
cungj miz riu liux, song boux Iwgnyez youh
lingzlaeux hwnjdaeuj lo.

Daxboh Vangz Gij vunz sangmaengh, mbouj
gyaez gangjvah, raen mehyah daiq Dahsanh sousib
aenranz, de couh gizneix moebmoeb, gizhaenx
yawjyawj. Cienq gvaengz ndeu le, fatyienh saeu-—
laeuz. dou. conghcueng daengj haujlai giz cungj
ngeng caeuq vaih lo, danghnaeuz mbouj gibseiz coih
ndei, aen laeuzfaex geij cib bi neix gig nanz cengj
ndaej gvaq ciengz nae gwnz bya neix.

(3)



